
)س������ەرەكیترین كێش������ەی من كە تائێستا بەدەستیەوە 
دەناڵێن������م پەڕین������ەوە لەش������ەقامەكان و یاخود چوون 
بۆ نهۆمە بەرزەكانە( ئەمە قس������ەی ئارام س������ەردارە 
كە س������اڵانێكی زۆرە چاوەكان������ی دوورە لەڕووناكی 
و دەش������ڵێت »ئەو كەس������انەی كە چاوەكانیان دوورە 
لەڕووناكی، وات������ا نابینان كێش������ەیان زۆرەو ناتوانن 
وەكو مرۆڤێكی ئاس������ایی مامەڵەبك������ەن، بۆنموونە 
خوێندنیش بۆنابینا زۆر زەحمەتەو ئاستەنگی زۆرە، 
نابینای������ەك هەتا خوێندن ت������ەواو دەكات زۆر ماندوو 
دەبێ������ت، پێویس������تی بەهاوكاری دەوروپش������تی هەیە 
بەتایبەت������ی لەكاتی تاقیكردنەوەكاندا. نابیناكان زۆر 
پێویس������تیان بەهاوكاری چاوساغەكان هەیە«. دواتر 
كارزان عوس������مانی نابیناش باس لەتوانایی زیرەكی 
نابین������اكان دەكات و دەڵێ������ت »هەندێ������ك كەس������انی 
چاوساغ هەن باوەڕناكەن كەلەناو نابیناكاندا مرۆڤی 
سەركەوتوو داهێنەر و بەتوانا هەبێت، چونكە بەشێك 
لەئەندامانی ناو كۆمەڵگەی ئێمە تائێس������تا باوەڕیان 
بە هێز و توانای كەسانی نابینا نییە، وا بیردەكەنەوە 
كە نابیناكان كەسانی بێدەسەڵات بن و نەتوانن هیچ 
جۆرە كارێك جێبەجێبكەن، لەڕاس������تیدا بەوش������ێوەیە 
نییە، چونكە نابینای زۆر بەتواناو سەركەتوو هەیە، 
كە بەڕاس������تی ئەگەر بواریان بۆ بڕەخس������ێت دەبنە 
كەسانی داهێنەر لەگشت بوارەكانی ژیاندا«. كارزان 
ئەوەش������دەخاتەڕوو كە پێویستە لەگشت قوتابخانەكان 
و ش������وێنە گشتی و تەنانەت فەرمانگەو دەزگاكاندا 
هەوڵبدرێت خەڵك وش������یاربكرێنەوە دەربارەی كەسانی 
نابینا، چەمكی نابین������ا بەهەموو لایەك بگەیەنرێت 
و بزان������ن كە مرۆڤی نابین������ا وەك هەموو مرۆڤێكی 
ئاس������اییەو توانای كاركردنی هەی������ە، تەنیا لەڕووی 

بینینەوە لەتاكەكانی تر جیاوازە.
هەموو نابیناكان بۆخوێندنەوە دەتوانن سوود لە 

ئینتەرنێت وەربگرن
گوڵزار حەس������ەن مامۆس������تا لەپەیمانگای ڕووناكی 
دەڵێت »س������ەرەكیترین كێش������ەی هەم������وو نابینایەك 
مەسەلەی هاتوچۆیە، لەبەر ئەوەی كۆمەڵگەی ئێمە 
ئاش������نا نەبوون بەنابینا و نەیانتوانیوە وەك پێویس������ت 
هاوكاری نابیناكان بكەن«. س������ەبارەت بەكێش������ەی 
خوێندنەوە مامۆس������تا گوڵزار وت������ی: »خوێندنەوەو 
نابیناكان  هاتۆچ������ۆ دوو لەگەورەتری������ن كێش������ەی 
ب������ووە لەژیانیدا، زۆرێ������ك لە نابین������اكان ئارەزووی 
خوێندنەوەیان هەبووە، بەڵام ئێستا تاڕاددەیەكی باش 
كێش������ەی خوێندنەوە كەمبۆتەوە، چونكە سیستەمی 
كۆمپیوتەری تایبەت بەنابیناكان كێش������ەی بەشێكی 
نابیناكان  لەنابیناكانی چارەسەركردووە، هەموو  زۆر 

بۆخوێندنەوە دەتوانن سوود لە ئینتەرنێت وەربگرن. 
كەم كەس هاوڕێیەتی نابیناكان دەكات

 یونس حوس������ێنی نابینا مامۆس������تا لەپەیمانگای 
نابینی������ان ئام������اژەی بەتەنیای و گۆش������ەگیردا كە 
گەورەترین كێش������ەی نابینیانە و دەڵێت: »گەورەترین 
كێش������ەی هەموو نابیناكان ئەوەیە كەهەمیشە نابینا 
هەس������ت بەتەنیای������ی دەكات، چونكە لەناو 
زۆربەی  ئێم������ەدا  كۆمەڵگ������ەی 
ناتوان������ن  نابین������اكان 
هاوڕێیەت������ی 

مرۆڤە چاوس������اغەكان بكەن، لەبەر ئەوەی تا ئێستا 
مرۆڤی چاوس������اغ ئەو هەس������تەی تیادا دروس������ت 
نەبووە ببێتە هاوڕێی كەس������ێكی نابینا، هەمیش������ە 
چاوس������اغەكان خۆیان لەمرۆڤ������ە نابیناكان لادەدەن و 
نابیناكان بەتەنیایی دەمێننەوە، ئەمە بێجگە لەوەی 
كە كەسانی نابینا كێشەی تریشان هەیە، كێشەیەكی 
سەرەكی تر كە ڕووبەڕووی هەموو نابیناكان دەبێتەوە 
ئەوەیە كە چاوس������اغەكان هیچ ڕەچاوێكی تایبەتی 
بۆ نابیناكان ناكەن و هیچ هاوكارییەكیان پێش������كەش 
ناك������ەن، لەبەر ئەوەی تائێس������تا تاكەكان لەچەمكی 
نابینا تێنەگەیش������توون و نازانن ك������ە نابینا بەردەوام 

پێویستی بەهاوكاری هەیە«. 
بەرنامەی زۆرهەیە بۆباشتركردنی باری گوزەرانی 

كەم ئەندامان
ئاسۆس نەجیب وەزیری كارو كاروباری كۆمەڵایەتی 
س������ەبارەت بەهەنگاوەكان������ی حكومەت������ی هەرێم بۆ 
چارەس������ەری كێش������ەی كەم ئەندام������ان دەڵێت »بۆ 
باش������تركردنی ب������اری گوزەران������ی ك������ەم ئەندامان، 
بەرنامەی زۆری ب������ۆ دانراوەو یەكێ������ك لەهەنگاوە 
گرنگەكانی حكومەتی هەرێم بۆچارەسەری كێشەی 
كەم ئەندامان زیادكردنی مووچەكەیانەو كە پێش������تر 
ئەو كەم ئەندامانەی فەرمانبەر بوون تەنیا 30 هەزار 
دیناریان هەبوو، هەروەها ئ������ەو كەم ئەندامانەی كە 
فەرمانب������ەر نین تەنیا)50(ه������ەزار دیناریان هەبوو، 
بەڵام ئێستا ئەم مووچەیە زیادكرا، خۆشبەختانە ئەم 
مووچەی������ە لە30 هەزارەوە ب������ۆ 100 هەزار و لە50 
ه������ەزارەوە بۆ 150 هەزار دینار زیادكرا. لەئێس������تادا 
82917 كەم ئەندامی )نابینا – بیركۆڵ – مەنغۆل 
–– تالاسیما – ئیفلیجی مێشك – نابیست – كەم 
ئەندامی فیزیای( كورتە باڵاكان مووچە لەوەزارەتی 
كارو كاروباری كۆمەڵایەتی وەردەگرن. بۆ كارئاسانی 
كەم ئەندامان هەڵساین بەتەرخانكردنی فەرمانبەرێك 

لەپرس������گەی هەر فەرمانگەیەك بۆ ڕایی كردنی 
كاروب������اری ك������ەم ئەندامان ل������ەو فەرمانگەیەدا. 
لەئێستادا ئەم بڕیارە چۆتە بواری جێبەجێكردنەوە و 
كاری پێدەكرێت، لەڕێگەی تابلۆیەك و هەڵواسینی 
باجێ������ك بەو فەرمانب������ەرەی تایبەت ك������راوە. كەم 
ئەندامان دەتوان������ن كارەكانیان ڕایی بكەن و ئازارو 

ماندووبوون نەكێشن«.
یاس������ای چاودێری  بەپڕۆژە  س������ەبارەت  هەروەها 
ش������یاندنی ك������ەم ئەندام������ان وەزی������ری كاروباری 
كۆمەڵایەتی وتی »ئەم پرۆژە یاس������اییە لەلایەن 
حكومەت������ی هەرێم������ەوە ئاراس������تەی پەرلەمانی 
كوردستان كراوە بۆ پەسەندكردن، پرۆژەی چاودێری 
و شیاندنی كەم ئەندامان كۆكراوەی ڕای زۆربەی 
ڕێكخ������راوە ك������ەم ئەندامیەكانی كوردس������تانە. كە 
ڕای  ڕێكخ������راوەكان  س������ەرجەم  لەكۆبوونەوەیەكدا 
خۆیان لەس������ەر ئەم پرۆژەیە خس������تەڕوو و دەنگیان 
بۆ دا، دواتر بەرزكراوەتەوە بۆ ئەنجومەنی وەزیران. 
ئامانج لەم پرۆژەیە پارێزگاری و دەستەبەركردنی 
ماف و پێداویستیەكانی خاوەن پێداویستی تایبەتە. 
هەروەها چۆنیەتی مامەڵەكردنیان وەكو كەسێكی 
ئاسایی و پێدانی كەس������ایەتی سەربەخۆی خۆیان 
بەپێی س������تانداردە نێودەوڵەتی������ەكان. لەبڕگەكانی 
پرۆژەك������ەدا باس لەوەكراوە مووچەی كەم ئەندامان 
بەپێ������ی ڕێژەی ك������ەم ئەندامیەكەیان بێت و لەهەر 
فەرمانگەیەك������ی حكوم������ی و كەرت������ی تایبەتدا 
ڕێ������ژەی دیاریكراو بۆ كەم ئەندامان دیاری بكرێت 
بۆ دامەزراندن. هەروەها لەپرۆژەكانی نیشتەجێبوون 
پش������كی كەم ئەندامان لەبەرچ������او بگیرێت. جیا 
لەپرۆژەكانی  ئەندامان  لەوەش هاوكاریكردنی كەم 
وەرزشی و ڕۆشنبیری و پەرەپێدانی تواناكانیان لەو 

بوارەدا و ئاسانكاری كردن بۆیان((.

پرۆگرامە خێرخوازییەكان، هەوڵێكە بۆ شكاندنی 
شكۆمەندی مرۆڤ

بەپێ������ی س������تانداری نێودەوڵەتی یەكێك 
كاركردنی  س������ەرەكییەكانی  لەپرەنسیپە 
)زانیاری(،  گەیاندن������ی  لەپاڵ  میدیا 
ئیدیۆمی  بەناوەڕۆكی  پابەندبوونیەتی 
كۆمەڵایەت������ی(،  )بەرپرس������یارێتی 
جۆرێ������ك  كوردس������تاندا  لەهەرێم������ی 
لەمیدیا دروس������ت بووە ك������ە نەك پابەند 
نەب������ووە بەجێبەجێكردن������ی ناوەرۆك������ی 
ئەو ئیدیۆم������ەوە، بەڵكو تادێ پانتایی 
خۆی  نابەرپرس������یارانەی  كاركردن������ی 
بەرفراوانتر دەكات، بەشێوازێك كاریگەری 
زۆر نێگەتیڤی لەئاڵۆزكردنی ئاسایشی 

كۆمەڵایەتی و خێزانی بەجێهێشتووە.
ئەوەتا چەند س������اڵێكە لەڕێگەی كەناڵە 
كەناڵ������ە  و  كوردیی������ەكان  ئاس������مانییە 
لۆكاڵیەكان������ەوە بەن������اوی جۆراوج������ۆر 
)پرۆگرام������ی خێرخوازی( پێش������كەش 
دەكرێ، لەم پرۆگرامانەدا هاوكاریكردنی 
ماددییانەی كەسانی )هەژار، نەخۆش، 
خ������اوەن پێداویس������تی تایبەت(كراونەتە 
ئامانج، وەكو نی������ەت و ئامانج هەوڵی 
لەو ش������ێوەیە جێگەی ستایشە، چونكە 
هیچ كەس لاری لەوە نییە كە تا ئێستا 
بەهەرهۆكارێ������ك بێ كەس������انێك ماون 
لەدۆخ و قەیرانێكی هەژاریدا دەژین و 
ناساندنیان دەكات  پێویست بەدۆزینەوەو 
تاكو لەلایەن كەسانی سەرمایەگوزاری 

خێرخ������وازەوە لەو نەهامەتی������ە دەربازببن، 
بەڵام ئ������ەو پرۆگرام������ە خێرخوازیانە لەو 
ڕۆژەوە كەوتن������ە هەڵەیەكی كوش������ندەی 
مەعنەویی������ەوە ك������ە تەنیا ی������ەك دیوی 
ئاریش������ەكەیان لەگۆش������ەیەكی تەسكەوە 
بین������ی، ئەو هەڵەیەش هەوڵ������دان بوو بۆ 
هاوكاریكردن������ی مرۆڤ������ەكان ل������ەڕووی 
جارێك  ئەگەر  لەكاتێكدا  )ماددی(یەوە، 
لایەنی ماددی مرۆڤ گرنگ بێ، ئەوا 
هەزار هێن������دەش لەبەرچاوگرتنی لایەنی 
)مەعن������ەوی( مرۆڤ������ەكان گرنگە، كە 
دەكرێ لێرەدا وەك )ش������كۆمەندی(ناوی 

بهێنین.
مرۆڤ بەسروشتی خۆی دوو سەرمایەی 
س������ەرەكی پێكهاتەیەتی، )س������ەرمایەی 
م������اددی( ك������ە مرۆڤەكان بەش������ێوازی 
بەش������ێك  بەدەس������تی دەهێنن،  فرەج������ۆر 
لەمرۆڤ������ەكان بەدەوڵەمەن������دی ماددیەوە 
لەدایك دەبن و بەدەوڵەمەندی ماددیشەوە 
دەمرن، بەش������ێكی تریش������یان لەسەرەتاوە 
بەقەیران������ی ماددییەوە دێنە دنیاوەو دواتر 
ل������ەو قۆناغ������ە دەربازیان دەب������ێ، بەڵام 
كەمج������اران بینیومانە كەس������انێك هەبن 
لەساتەوەختی لەدایكبوونیانەوە بەهەژاری 
لەدای������ك ببن و تا س������اتەوەختی مردنیان 
هەر بەهەژاری بمرن، هەربۆیە زۆرینەی 
ج������اران بەدەستخس������تنی )س������ەرمایەی 
ماددی( لەرێگەی كۆشش و شەونخونی 
و ماندووبوونەوە دەتوانرێ بێتە دەس������ت، 
بەڵام هەرگیز كەڵەكەكردنی )سەرمایەی 
مەعنەوی و ش������كۆمەندی مرۆڤ( نە 
هێندە س������انایەو نە كە لەدەس������تیش چوو 

بەئاسانی جارێكی تر دەگەڕێتەوە.
بۆئەوەی چیتر بێڕێزی بەشكۆی )مرۆڤە 
ه������ەژار و نەخۆش و خاوەن پێداویس������تیە 
تایبەتیەكان( نەكرێ، تاكو چیتر لەپێناو 
بەخش������ینی بڕێك هاوكاری ماددیدا بۆ 
ش������كۆمەندنیان  و  كەرامەت  تاهەتای������ە 
لێرەدا س������ێ  پرس������یارەوە،  نەكەوێتە ژێر 
پێش������نیار بۆ پێداچوونەوەی )پرۆگرامە 
خێرخوازییەكان( لەلایەن كەناڵە ئاسمانی 

و لۆكاڵی������ە كوردیی������ەكان و بەش������ێك 
لەرۆژنامەو گۆڤارەكان دەخەینەڕوو:

یەك������ەم/ یەكێك لەو هەڵ������ە گەورانەی 
پرۆگرامە خێرخوازییەكان كە نائاگاییانە 
تێی كەوتوون بەكارهێنانی )كارەكتەری 
من������داڵ(و دواندنی������ان و نیش������اندانی 
دەموچاوی������ان و تا ئاس������تی گریاندن و 
ئەو  كاركردنی  سیاسەتی  كروزانەوەیان، 
جۆرە پرۆگرامانە لەئاست مامەڵەكردنیان 
لەگەڵ كارەكتەری منداڵ، شێوازێكی 
ئاشكرایە لەبەكارهێنانی توندوتیژی دژ 

بەمنداڵان.
نیش������اندانی  و  ئاش������كراكردن  دووەم/ 
ڕوخس������اری كارەكت������ەری ئافرەت������ان و 
پیاوان������ی كەمدەرام������ەت و نەخ������ۆش 
و خ������اوەن پێداویس������تیە تایبەتی������ەكان 
لەشاش������ەی تیڤی������ەكان و ڕووپ������ەڕی 
ڕۆژنامەو گۆڤارەكان، لەكۆمەڵگەیەكی 
ڕۆژهەڵاتی������دا هەوڵێكە بۆ ش������كاندنی 
ش������كۆمەندیان و لێدانە لەكەس������ایەتی 
ئ������ەوان، بۆ  و پێگ������ەی كۆمەڵایەتی 
ڕاگرتنی ئەو هەوڵانە پێویس������تە پەردە 
لەسەر ڕووخساریان دابنرێت بەشێوازێك 
لەلایەن  ئاسان  پرۆگرامەكان  لەدەرەوەی 

كۆمەڵگەوە نەناسرێنەوە.
ڕێكخستنەوەی  كۆكردنەوەو  بۆ  سێیەم/ 
ئەو كۆمەك و بەخشین و هاوكاریانەی 
خێرخ������وازەوە  كەس������انی  لەلای������ەن  كە 
پێشكەش بەكەس و خێزانە هەژارەكان و 
دەكرێ،  تایبەتیەكان  پێداویستیە  خاوەن 
پێش������نیاردەكەین لەلای������ەن )وەزارەت������ی 
ئەوقاف و كاروباری ئایینی و وەزارەتی 
كاروكاروباری كۆمەڵایەتی و وەزارەتی 
ڕۆش������نبیری( لیژنەی������ەك پێكبهێنرێ، 
تاك������و كۆی ه������اوكاری و كۆمەكەكان 
باوەڕپێك������راودا  س������ەرچاوەی  لەی������ەك 
كۆبكرێنەوە دواتر پێش������كەش بەخێزان و 
لەرێگەی  بكرێ،  لێقەوماو  كەس������انی 
بڵاوكردن������ەوەی ژمارەی������ەك یان چەند 
ژمارە تەلەفۆنێكی دیاریكراو لەسەرجەم 

دەزگاكانی ڕاگەیاندندا.

ئاری ڕەفیق

ئاشتی عەبدوڵا
زۆرێك لەكچان و كوڕان هاوسەرگیرییان پێكنەهێناوە و هۆكارەكەی بۆ ئامۆژگاری 
هاوڕێكانیان دەگێڕنەوە بەوەی كە پێكهێنانی ژیانی هاوسەرگیری كارێكی هەڵەیەو 
هەتا نەچنە ناو ئەو ژیانە س������ەختەوە هەس������تی پێناكەن، پسپۆران و دەروونناسانی 
كۆمەڵایەت������ی هۆكارەك������ەی بۆ ترس و نەبوونی جورئ������ەت و هەندێك كاتیش بۆ 
بێئیرادەیی كەسەكان خۆیان دەگێڕنەوە. زۆرن ئەو كوڕو كچانەی باس لەوە دەكەن 
كە تووش������ی دڵەڕاوكێ و بیركردنەوەیەكی قووڵبوون لەكاتێكدا كە چەند گەنجێك 
بەنیازی هاوس������ەرگیری بوون لەگەڵیدا، بەڵام بەهۆی كاریگەری ئامۆژگاری 
ئەو هاوڕێیانەی كە هاوس������ەرگییریان پێكهێناوە پەش������یمان بوونەتەوەو نەیانتوانیوە 
بڕیار ب������دەن. زۆرن ئەوانەی دەڵێ������ن: »نەمدەتوانی 
بڕی������اری هاوس������ەرگیری ب������دەم هەرچەندە ئەو 
كەسانەی كە بۆ هاوسەرگیری پێیاندەووتم 
هیچ هەڵوێس������تێكی وایان تێدا نەبوو 
كە وام لێب������كات ڕازی نەبم پێیان 
و قبوڵی������ان نەك������ەم«. هەندێك 
دەڵێ������ن: هاوڕێكانم������ان چەند 
هاوس������ەرگیرییان  س������اڵێكە 
پێكهێن������اوە، بەڵام بەهۆی 
نائارامییانەوە لەو ژیانەدا 
دەكەن  ئامۆژگاریمان 
هاوسەرگیری  كە 
نەكەن. لەبەرئەوە 
نێك������ی  نجا گە
ه������ەن  زۆر 
لەدڵەڕاوكێیەك������ی 
زۆردا دەژین و ترسیان 

محەمەد ئەحمەد
توێژەرانی بەریتانی بۆیان دەركەوتووە كە منداڵانی ئەو ژنانەی كار دەكەن، تەندروستییەكی زۆر باشیان نییە، بەبەراوردكردن 
لەگ������ەڵ ئەوانەی دایكی������ان كار ناكەن. ئەو دایكانەی دەچن بۆ كار، منداڵەكانیان خۆراكی هێندە تەندروس������ت ناخۆن و 
چالاكییەك������ی كەمتریان هەیە. كاترین لۆ و هاوەڵەكانی لەئاكامی هەڵس������ەنگاندنی داتای زیاتر لە12500ی منداڵی 
تەمەن پێنج س������اڵ بەئەنجامەكانی ئەم لێكۆڵینەوەیە گەیش������توون. ئەنجامەكانیش توێژەران لەسەر ڕووپەری گۆڤاری 
» Child Health«دا بڵاوی������ان كردۆتەوە. ئەوان پێیانوایە كە ئەو س������اتەی هەمان ئەنجام لەمنداڵانی تەمەنی 
جیاوازدا دەس������ت بكەوێت، دەتوانرێت لێكۆڵینەوە لەس������ەر مەترسی تەندروستی كاركردنی دایكان بۆ منداڵان بكرێت. 
بەپێی ئامارەكانی »BBC« نزیكەی لە60%ی دایكی منداڵانی تەمەن پێنج ساڵ خەریكی كاركردنن. لەمیانەی 
لێكۆڵینەوەكان������دا توێژەران پرس������یاریان لەهەمب������ەر كاتەكانی كاركردن و خۆراكی منداڵ������ەكان و وەرزش و چالاكی 
منداڵەكانیان ئاڕاستەی دایكان كرد. سێیەكی دایكان لەدوای خستنەوەی منداڵەكانیان كاریان نەكردووە. ئەوانەی 
كاریانكردووە، هەفتەی 21 كاژمێر كاریانكردووە. فاكتەرەكانی وەك ئاس������تی پلەی خوێندن و باری ئابووریی و 

كۆمەڵایەتیی پێشچاو و خراپبوون. 
منداڵان������ی تەمەن پێنج س������اڵ، ئەوانەی دایكیان هەم������وو ڕۆژان یان نیوەی ڕۆژانی هەفت������ە كاریانكردووە، 
خواردنەوەی ش������یرینی وەك كۆلایان زۆر خواردۆتەوە و هەروەها لەبەردەم كۆمپیتەردا زۆر دانیشتوون و ڕۆژانە 
بەلایەن������ی كەم������ەوە دوو كاتژمێر تەماش������ای تەلەڤزیۆنیان كردووە. هاوكات منداڵانی تەمەنی پێنج س������اڵ، 
ئەوانەی دایكیان كاریان نەكردووە، ئەمجۆرە چالاكییانەیان نەبووە. ئەو دایكانەی كاریانكردووە، منداڵەكانیان 
بەئۆتۆمۆبیل بۆ قوتابخانە بردووە، هاوكات ئەو دایكانەی كاریان نەكردووە، منداڵەكانیان بەپێ یان بەپاسكیل 
بۆ قوتابخانە بردووە. منداڵانی ئەو دایكانەی بەئارەزووی خۆیان چوونەتە سەر كار، تەندروستییەكی باشیان 
هەبووە- بەڵام بەوەرگرتنی فاكتەرەكانی دیكەی، وەك ش������ێوازی ژیان، ئەوانیش هێندە تەندروست نەبوون. 

توێژەران پێیانوایە كە ئەنجامەكانی ئەم لێكۆڵینەوەیە ئاماژە بۆ ئەوە نییە كە دایكان نابێت كاربكەن.

لەپرۆسەكە هەیە. ئەوان ڕاشكاوانە دەڵێن: »هاوڕێكانمان هاوسەرگیرییان كردووەو 
ئێستا پەشیمانن لەپێكهێنانی ئەو پرۆژەیەو ئامۆژگاریمان دەكەن بەئەنجامنەدانی 
هاوس������ەرگیری، ڕێنووماییان ئەوەی������ە كە كوڕان ژن نەهێن������ن و بەپێكنەهێنانی 
هاوس������ەرگیری هانی كچان دەدەن«. سەرەڕای ئامۆژگاری هاوڕێیانی خێزاندار 
لەبەرئەوەی كە باری ژیان و گوزەرانی ئێس������تا قورسبووەو نەگونجاندنی كەسی 
بەرامب������ەر كێش������ەی زۆر دروس������ت دەكات، بوونەتە هۆكار ك������ە گەنجان نەتوانن 
بڕیاری هاوسەرگیری بدەن. كارێكی ئیجابیە ئەگەر گەنجان پێش هاوسەرگیری 
ئامۆژگاری كەس������انی دەوروبەر و هاوڕێیان و كەس������انی بەئەزموون وەربگیرێت. 
چونكە دەتوانرێت وتەكانیان بەهەند وەربگیرێت تا هەڵەی ئەوان دووبارە نەكرێتەوەو 
وەك ئەزموونێكی تایبەتی س������وودی لێوەربگرێ������ت. بەلای هەندێك گەنجەوە هەر 
كەس������ەو ئەزموونی تایبەتی خۆی هەیە، لەبەرئەوە پێویس������ت ناكات كەسێك كە 
هاوس������ەرگیری نەكردبێت گوێ لەهەندێ كەس بگرێ������ت كە ئەزموونێكی تاڵیان 
هەیە لەهاوس������ەرگیریدا، چونكە مەرج نییە هەمان ئەزموون و هەمان بەرامبەر و 

كێشەی تاڵی ئەو كەسە دوبارە ببێتەوە.
هەندێك لەكۆمەڵناس������ان وای بۆدەچن كە ئەو گەنجان������ەی لەئەزموونی ژیانیان 
دەس������ڵەمێنەوە كاریگەریی خراپیان دەكرێتە سەر هەندێكیان، كەسانی بێ ئیرادەن 
و لاوازن لەكەس������ایەتیداو زۆر پەیوەس������ت نین لەس������ەر هەڵوێست و هەڵسوكەوت و 
قەناعەت و بیروباوەڕەكانی خۆیان. ناتوانن هەنگاو بنێن و لەنوشوس������تی دەترسن 
و نایانەوێت خۆیان تووش������ی ئەزموون و سەركێش������ی بكەن و مانەوەیان لەشوێنی 
خۆیاندا بەباشتر دەزانن تاوەكو هەنگاونان بەرەو ژیان و گوزەرانێكی نوێتر. مرۆڤی 
وەس������تاو مرۆڤێكی دۆڕاوەو ترسنۆكەو هێش������تا لەنوشوستییەكەی هەڵنەساوەتەوە، 
بەڵام پس������پۆران دەڵێن: »هاوس������ەرگیری بنەمایەكی پت������ەوە لەژیانی تاكەكانداو 
بەپیرۆزتری������ن هەن������گاوی مرۆڤایەتی دەزانرێت و لەڕێی������ەوە مرۆڤ فێری جوان 
تەماش������اكردنی ژیان دەبێت و ژیانی بریتی دەبێت لەبنیاتنان و باوەڕ بەخۆبوون و 
بەخش������ندەیی و هاوكاریكردنی یەكتر و دووركەوتنەوە لەخۆپەرستی و تاكڕەوی و 

قبوڵنەكردنی كەسانی دەوروبەر«.

ترس لەشووكردن

دایكی ئیشكەر و منداڵەكانی

دروستبوونی خیانەتی هاوسەری كۆمەڵێك 
هۆكاری جیاجی������ای هەیە كە پاڵ بەژن و 
مێرد دەنێت هێلان������ەی بەختەوەری خۆیان 
تێك بدەن و ڕێگەیەكی نادروست بگرنە بەر 

بۆ تێركردنی ئارەزوو ویستەكانیان.
 لەبازاڕ بینیم س������ەیری ن������او چاوەكانمی 
دەكرد و منیش سەیرم دەكرد تا دوای كەوتم 
و گەیش������تەوە ماڵ، ژمارەی تەلەفۆنەكەم 
ب������ۆی فڕێ������دا ب������ەردەم دەرگاك������ە پاش 
ماوەی������ەك تەلەفۆنی بۆم ك������رد و پێوەندی 
خۆشەویستیمان دروست كرد، بەڵام ئەوكات 
من نەمدەزانی ئەو ئافرەتە شووی كردووە.

)ن،ج( گەنجێكی تەمەن 23 ساڵە پیشەی 
كاس������بە و تا پۆل������ی س������ێیەمی ناوەندی 
خوێن������دووە، لەزیندانەوە باس������ی چۆنیەتی 
ڕووداوەك������ە بۆ گوڤ������اری گوڵان دەكات و 
دەڵێ������ت »پێوەندی خۆشەویس������تیم لەگەڵ 
ژنێكدا هەبوو تاماوەیەك نەمدەزانی شووی 
كردووە، بەڵام دوای ئەوە كە ئاشكراشی كرد 
خێزاندارە من نەمدەتوانی دەستبەرداری بم، 
چونكە خۆشمدەویست، ئەوكاتە پێمگوت تۆ 
هێشتا منداڵت نەبووە لەمێردەكەت جیاببەوە 
من مارەت دەكەم������ەوە، ئیتر نە من توانیم 
وازی لێبهێنم نە ئەویش توانی واز بهێنێت 
و وتەڵاق������ی لەمێردەك������ەی وەرنەدەگرت، 
كەسمان دەس������تبەرداری ئەویتر نەبووین«، 
ئ������ەو گەنجە باس ل������ەوەش دەكات كە ئەو 
ژنەی پێوەندی خۆشەویستی لەگەڵ هەبووە 
ڕاس������تە خیانەتی لەگەڵ مێردی كردووە، 
بەڵام هۆكاری خیانەتكردنەكەش������ی بۆئەوە 
دەگەڕێت������ەوە كە مێردەكەی دە س������اڵ لەو 
گەورەتربوو، هیچ جۆرە خۆشەویس������تییەك 
لەنێوانیاندا نەب������وو، چونكە ماڵی پیاوەكە 

زۆر عەش������ایەربوون و ئاستی ڕۆشنبیرییان 
لاواز بوو، هەروەها لەترس������ی ماڵی باوكی 
نەیدەوێرا داوای تەڵاق بكات تا من مارەی 

بكەمەوە.
لەبارەی پێوەندی نێوانیان ئەو گەنجە دەڵێت 
»ئێمە س������اڵێك بوو پێكەوە بووین چەندین 
وێنەمان بەیەكەوە گرتبوو، من تەلەفۆنێكم 
تەلەفۆنەكەی  لەناو  ڕەسمەكانیشم  بۆكڕی 
ئەو دانابوو، هەروەها ئەو كاتەی مێردەكەی 
دەوامی بەش������ەوان بوایە من دەڕۆیش������تمە 
لای، زیاتر لەحەوت جار چوومەتە لای و 

پێكەوە دەبووین«.
دوای ئاش������كرا بوونی پێوەندیەكە 3 ساڵ 
زیندان������ی دەكرێین، )ن(ب������اس لەچۆنیەتی 
و  دەكات  پێوەندییەكەی������ان  ئاش������كرابوونی 
دەڵێ������ت »ئەو مۆبایلەی من بۆم كڕی بوو 
وێنەكان������ی تێدا بوو وێنەكان گیرا بوو، ئەو 
كاتەی كەئاشكرا بووم لەپشت خانووەكەیان 
گیرام، نیوەڕۆ بوو تەلەفۆنی بۆم كرد وتی 
دەمەوێ بتبینم كە چوومە ئەوەی هەستم 
ك������رد چاودێریم دەكەن دوای ئەوە لەدواوەی 
خانووەكەیان باوكی و براكەی منیان گرت 
و ڕایانكێش������ام بۆ گەرماوەكە ئیتر لێیاندام 
و برینداریان كردم«. دوای ئاشكرا بوونی 
پێوەندیەكان و گەورەبوونی كێشەكە دەدرێتە 

دادگا و دادوەری������ش بەپیێ ماددەی 377 
ناپاكی هاوس������ەرگیری هەردووكیان س������زا 
دەدرێن بۆ ماوەی 3 ساڵ زیندانی بكرێن.
بە4 دەفتەر كێشەكە چارەسەر دەكەم و 

ژنەكە مارە دەكەم
 ئەو كوڕە لەزیندانەوە بۆ گۆڤاری گوڵانی 
باس لەوەكرد كە ئەو ئێستا بەنیازی سوڵح 
كردن������ە بەبڕی چ������وار دەفت������ەر دۆلار كە 
هەردوو ماڵەكە تەنازول لەكێش������ەكە بكەن و 
ژنەكەش بهێنم، چونكە ئەو ژنە منی زۆر 
خۆشدەویست و مێردەكەش������ی بەدڵ نەبوو 
لەب������ەر ئەوەی كە ئەو ماڵە ماڵێكی خراپ 
ب������وون و لەگەڵێان نەدەگونج������ا، هەروەها 
بەردەوام دەبم لەگەڵیدا بەمەرجێك خیانەت 
لەمن ن������ەكات، چونكە خۆشمدەویس������ت و 
لێشی ڕانابینم خیانەتم لێبكات و هیوادارم 

بتوانم بەیەكەوە بژین«.
دوای ئ������ەوەی گۆڤ������اری گ������وڵان ڕێگە 
پێدانی لەبەڕێوەبەرایەتی گشتی چاودێری 
كۆمەڵایەت������ی وەرگرت ب������ۆ چاوپێكەوتن 
لەگەڵ ئەو ژنەی پێوەندی خۆشەویس������تی 
لەگەڵ ئەو كوڕە هەبووە، بەڵام بەڕێوەبەری 
چاكس������ازی نەوجەوانان بەبیانووی ئەوەی 
كە پێویس������تە بۆچوونی ژنەكە وەرگیرێت 
لەشوێنی ئەو ژنە دوای دوو ڕۆژ بەگۆڤاری 
گوڵانی ڕاگەیاند كە ئەو ژنە ڕازی نییە 
بەهیچ ش������ێوەیەك قسە بۆ گۆڤارەكە بكات 
بێ ئەوەی ڕێگا بدرێت لەنزیكەوە ئەو ژنە 

ببینرێت.
هۆكارەكانی ڕوودانی ئەو هەڵانە

لەب������ارەی هۆكارەكانی دروس������تبوونی ئەو 
كێشانە سیما كامەران توێژەی كۆمەڵایەتی، 
ئاماژەی بەهۆكارەكانی ئەو هەڵانە دەكات 
و دەڵێت »بەڕای من پێوەندی نادروس������تی 
سێكس������ی پێش هاوس������ەرگیری پاڵنەری 
سەرەكی خیانەت كردنە، چونكە كوڕ یان 
ك������چ هەردووكیان فێری ئ������ەوە بوون كە 

 پێوەندی خۆشەویستیم لەگەڵی
دانا نەمزانی شووی كردووە

پێوەندی سێكسی لەگەڵ كەسێكی نامۆدا 
ببەس������تن، بێگومان ه������ۆكاری تریش هەن 
وەك گوێن������ەدان بەمافی ژن و مێردایەتی، 
چونكە ژن و مێرد كۆمەڵێك ئەرك و مافیان 
بەس������ەر یەكەوە هەیە، كاتێك ڕەچاو نەكراو 
و پێشێلكرا، گرفت و نەریتی تۆڵەسەندنەوە 
لەو خێزانەدا دروس������ت دەبێت كە پاڵنەرێكی 
س������ەرەكی خیانەتكردن������ە، بۆنموونە كاتێك 
ئافرەتێك ب������ۆی دەردەكەوێت كە مێردەكەی 
دەروون������ی و مەعنەوی  هیچ مافێك������ی 
پێنابەخش������ێت، س������ەرەڕای ئەمانە گرفتی 
تریش هەی������ە وەك پێكەوە نەگونجانی نێوان 
هاوسەران و یان بێ ئەزموونی و پەلەكردنی 
كچان و كوڕان لەهەڵبژاردنی هاوس������ەردا 
لەدرێژەی  س������یما  بەشوودان«،  بەزۆر  یان 
قسەكانیدا باس لەهۆكارە دەرەكییەكان دەكات 
و دەڵێ������ت »هۆكارە دەرەكی������ەكان كە هانی 
خیانەتكردن دەدەن زۆرن، لەوانە ئیش������كردن 
لەدەرەوەی م������اڵ بەتایبەتی لەفەرمانگەو 
كۆلێژەكان������دا كە تێكەڵی ه������ەردوو ڕەگەز 
هەی������ە، ڕۆژانە و بەردەوام، كاتێك لەماڵەوە 
هەست بەبوونی سۆز و خۆشەویستی ناكات 
بەشوێن كەس������ێكدا دەگەڕێت خۆشەویستی 

پێب������دات، ئەمە بێجگە ل������ەوەی كەئەمڕۆ 
جیه������ان وەك گوندێكی بچووكی لێهاتووە، 
تەكنۆلۆجیای������ی  ئامێرەكان������ی  بەه������ۆی 
س������ەردەمەوە، خ������راپ بەكارهێنان������ی ئەم 

ئامێرانەش خیانەتكردن زۆر دەكەن«.
سەبارەت بەچارەسەركردنی ئەو گرفتانەی 
خێزان كە بەهۆی خیانەتی هاوس������ەرییەوە 
دروست دەبن، ئەو توێژەرە دەڵێت »بێگومان 
خیانەت������ی هاوس������ەری مەرگەس������اتێكی 
گەورەیەو كێشەو گیروگرفتی زۆر بەدوای 
خۆی������دا دەهێنێ������ت، بەڵام دەبێ������ت هەوڵی 
چارەس������ەری ئەو گرفتان������ە بدەین، ئەوەی 
ئاڵۆزە بۆ هەموومان ئاڵودەبوونی كەسانێكە 
تێركردن  ب������ۆ  ناش������ەرعی و  بەسێكس������ی 
و بەدەس������تهێنانی خۆش������ییەكانی خ������ۆی 
ئ������ەوەی گرنگە بۆ هەمووم������ان ئەوەیە كە 
ئیرادەو لێبوردەیی هەنگاوی س������ەرەكیە بۆ 
بەرەنگاربوونەوەی ئەو گرفتانەی كەبەهۆی 
خیانەتەوە سەرهەڵدەدەن، لەبەر ئەوەی كە ئەو 
كەس������ەی كەخیانەت دەكات ژن بێت یاخود 
قێزەونەوە،  ن������او گێژاوێكی  دەكەوێتە  پیاو 
بەڵام پێویس������تە كەسانی دەوروپشتیان لێیان 
ببورن و هەوڵبدەن لاپەڕەیەكی نوێی جوانی 
بێگەرد لەگەڵیاندا هەڵبدەنەوە و سەرلەنوێ 
قەشەنگ  و  ئاسوودە  ژیانێكی 

دروس������تبكەنەوە، ئەویش لەڕێگای ئەوەی 
كە دەبێت ئی������رادەی بەهێز بێت و لێبوردنی 

هەبێت«.
جوان م������وراد توێژەری دەروون������ی پێیوایە 
هەندێك حاڵەتی دەروونی هەن كە وادەكەن 
خیانەت ڕووبدات هاوسەرگیری ناتەندروست 
هۆكارێكی س������ەرەكی ڕوودانی خیانەتە و 
دەشڵێت »دەستنیشانكردنی هاوسەر لەسەر 
بنەمای بەرژەوەندی، یا نەبوونی ئازادی كچ 
و كوڕ بۆ هەڵبژاردنی هاوسەری داهاتوویان 
و هەڵبژاردنی������ان لەلای������ەن خێزانەكانی������ان، 
بۆش������اییەكی دەروونی دروست دەكات، كە 
ئەمەش تا س������ەر حەز و خواستەكانیان تێر 
ناكات و وا دەكات لەناوەڕاس������تی پرۆسەی 
هاوس������ەریەتی یەكێك لەو دوو هاوس������ەرە 
مەیلێكی س������ۆزدارییان لا دروس������ت ببێت 
بەرامبەر كەسێك كە هەست دەكەن لەڕووی 
دەروونیی������ەوە نزیكت������رە لێ������ی، بەتایبەتی 
دامەزراندن������ی بناغەی هاوس������ەرگیری تا 
ڕاددەیەك لەس������ەر بنەمایەكی تەندروس������ت 
نیی������ە، بۆیە كاتێك ك������چ و كوڕێك دەچنە 
ناو پرۆس������ەی هاوسەرێتی، دوای ماوەیەك 
نەگرتن،  لەیەكتر  تێنەگیشتن ڕێز  لەیەكتر 
بی������روڕا ئاڵوگۆڕ نەكردن وا لەهاوس������ەران 
دەكات لەو ژیانەی كە خۆیان لەس������ەرەتاوە 
بڕیاریان لەس������ەر نەداوە سارد بن، دواتریش 
ناچ������ار بۆ تێركردنی ح������ەزەكان و هەروەها 
بەدوای  بگەڕێن  سروشتییەكانیش،  غەریزە 
كەس������ێك كە لێیان تێبگات، ئەمەش دەبێتە 
دەس������تپێكی پێوەندی خۆشەویستی و دواتر 

پێوەندی سێكسی لەگەڵ كەسێك«.
خیانەت  »مەس������ەلەی  وتیش������ی  ج������وان 
لەكۆمەڵگ������ەی ئێمەدا پەیوەس������تە بەچەند 
پاڵنەرێكەوە بۆ نموونە ئەگەر ژنێك خیانەت 
لەمێردەكەی بكات ئێمە یەكسەر بەتاوانبار 
دایدەنێین و دەیكوژین، بەڵام لەراس������تیدا 
ئەگ������ەر بێتو ل������ەڕووی دەروونییەوە 
مامەڵەیەك������ی تایبەت������ی بكەین و 
هاوكاری بكەین بزانین ئەو بۆشاییە 
دەرونییە چییە كە بۆی دروستبووە 
تاڕاددەیەك  بكەی������ن  چارەس������ەری 
گرفتەكان چارەسەر دەبن و خیانەت 

كەم دەبێتەوە«.


